
Bilimger.kz Республикалық білім және ғылым порталы 2024

© 2026 Bilimger.kz Ақпараттық-танымдық білім порталы. Барлық құқықтар қорғалған. 1 / 2

Республикалық білім және ғылым порталы
https://bilimger.kz
ҚР Мәдениет және Ақпарат министрлігі тіркелген — Куәлік нөмірі:
KZ45VPY00102718

2024

БӨЛІМ:  ҚҰҚЫҚ

Дүниежүзілік  денсаулық  сақтау  ұйымының  деректері  бойынша  адамның  саулығы
медицина жүйесіне небәрі 10 пайыз тәуелді екен. Ал, 50 пайызы өмір сүру сапасына,
денсаулықты  нығайту  мүмкіндіктеріне,  өмір  салтына  тікелей  байланысты.  Бұл  үшін
қоғам да, жеке адам да бір кісідей жұмылып, күш-жігерлерін біріктірулері қажет.
М а қ с а т  —  т ә н  м е н  р у х т ы  с а у ы қ т ы р у .  Б Ұ Ұ - н ы ң  « т ұ р а қ т ы  д а м у
мақсаттары»концепциясының  3  мақсатында  денсаулықты  күту  керектігі
айтылады.Демек,барша адамзаттың денінің саулығы басты байлығы. Мемлекет басшысы
Қасым-Жомарт Тоқаев өткен жылғы Жолдауында денсаулық сақтау жүйесінің тиімділігін
арттыруға ерекше назар аударды.
Бұл  ретте  Президент  тапсырмасын  орындау  мақсатында  Қазақстан  Үкіметінің  2021
жылғы  12  қазандағы  қаулысымен  «Дені  сау  ұлт»  әрбір  азамат  үшін  сапалы  және
қолжетімді  денсаулық сақтау ұлттық жобасы бекітіліп,  жүзеге асырылуда.  Жобаның
мақсаты – әрбір азамат үшін сапалы және қолжетімді денсаулық сақтауды қамтамасыз
ету,  ол  2025 жылға дейін  есептелген және төрт  түрлі  бағытта жүзеге  асырылады:
Бірінші бағыт – медициналық көмектің қолжетімділігі мен сапасын арттыру.
Екінші бағыт – эпидемиялық болжау мен ден қоюдың заманауи жүйесін қалыптастыру.
Үшінші бағыт – отандық фармацевтика саласының дамуына ықпал ету. Төртінші бағыт –
салауатты өмір салтын ұстанатын халықтың үлесін арттыруға және бұқаралық спортты
дамытуға  бағытталған  іс-шаралар.  Президент  болашаққа  бағытталған  байыпты
бағдарлар мен міндеттерді саралау барысында денсаулық сақтау саласына да айрықша
назар аудару қажеттігін баса айтты. Еліміздің басты құндылығы – адам. Бұл – айқын
нәрсе.  Ұлт  саулығы  жақсы  болса  ғана,  қоғам  орнықты  дамиды.  Денсаулық  сақтау
саласында біраз реформа жүргізілді.
«Ауырып ем іздегенше, ауырмайтын жол ізде» демекші, түрлі сырқаттың алдын ертерек
алған абзал. Ол экономикалық жағынан да мемлекетке арзан түседі. Аурудың өршіп
кетпеуін  тұзақтайтын  шараларды  дер  мезгілінде  жүргізу  тиімділігін  әкелері  сөзсіз.
Барынша тазалық сақтау қажет. Саламатты өмір салтын ұстанып, салауатты жүргенге
не жетсін. Ағзаның қорғаныш қабілетін табиғи жолмен шыңдау – ұлт денсаулығының
басты кепілі. Әрине, дұрыс тамақтану мен дәрумендерді ұтымды пайдалану да ағзаның

сыр бермеуіне ықпал етеді. Кез келген елдің ең басты байлығы – ұлт саулығы болып
табылатындығы  сөзсіз.  Міне,  сондықтан  да  бұл  іске  барынша  жауапкершілікпен
қарағанымыз абзал. Денсаулық – тек жеке бастың ғана емес, ұлтымыздың да ұлы игілігі.
Дүниежүзінің  өркениетті  елдерінің  барлығында  дерлік  халық  денсаулығы,  әсіресе
жастардың денсаулығы басты ұлттық құндылық және мемлекеттік саясаттың басым
бағдары  болып  табылатыны  белгілі.  Біздің  бақытымыздың  оннан  тоғызы
денсаулығымызға  байланысты.  Әрбір  адам  салауатты  өмір  салтын  сақтап,  өз
денсаулығына  сақтықпен  қараса  жарқын  өмірге  жол  ашылады.

Мырзатаев Н.Д.

ҚМ АА Куәлік нөмірі: KZ45VPY00102718 — ҚР Мәдениет және Ақпарат министрлігі
© 2026 Bilimger.kz Ақпараттық-танымдық білім порталы. Барлық мазмұн авторлық құқықпен қорғалған.


